
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒԼԻՍԻ 28-Ի N 1180-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.Առողջապահության նախարարություն
	26.08.2025թ.

	
	№020/53384-2025 

	Դիտողութուններ և առաջարկություններ չունի:
	1.Ընդունվել է.

	2. Առողջապահական և աշխատանքի տեսչական մարմնի
	26.08.2025թ.

	
	№/53468-2025

	Դիտողութուններ և առաջարկություններ չունի:
	1.Ընդունվել է․

		3.Աշխատանքի և սոցիալական հարցերի նախարարություն 
	29.08.2025թ.

	
	 № 040/54342-2025

	1. Նախագծի 1-ին կետի 2-րդ ենթակետով առաջարկվող կարգավորման փոխարեն, առաջարկում եմ համապատասխան լրացումը կատարել Հայաստանի Հանրապետության կառավարության 2022 թվականի հուլիսի 28-ի N 1180-Ն որոշման հավելվածի 15-րդ կետում՝ որպես առանձին ենթակետ, նկատի ունենալով, որ Որոշման հավելվածի 15-րդ կետի 3-րդ ենթակետը վերաբերում է Միասնական սոցիալական ծառայության նախաձեռնությամբ իրականացվող դեպքերին:
	1.Չի ընդունվել.
Նախագծի 1-ին կետի 2-րդ ենթակետով լրացվող կարգավորումը բխում է «Անձի ֆունկցիոնալության գնահատման մասին» օրենքի 7-րդ հոդվածի 5-րդ մասի 2-րդ կետի պահանջից, մասնավորապես՝ անձի ֆունկցիոնալության գնահատումն իրականացվում է՝ լիազոր մարմնի և անձի ֆունկցիոնալության գնահատման ոլորտում իրավասու պետական մարմնի նախաձեռնության, այդ թվում՝ տեսչական մարմնի ներկայացրած միջնորդագրի հիման վրա (վարչական ակտի իրավաչափությունը գնահատելու համար): Այսինքն՝ օրենքի համաձայն՝ տեսչական մարմնի միջնորդագրի հիման վրա էլ Ծառայությունը վերագնահատման վարույթը հարուցելու սեփական նախաձեռնությամբ։

	4. Էկոնոմիկայի նախարարություն

	26.08.2025թ.

	
	 № 033/53399-2025

	Նախագծի հիմնավորման համաձայն՝ «Անձի ֆունկցիոնալության գնահատման մասին» օրենքով սահմանվել է անձի ֆունկցիոնալության գնահատման նկատմամբ վերահսկողություն իրականացնելու նոր գործիք՝ դիտարկումների միջոցով, որն իրականացնելու է Առողջապահական և աշխատանքի տեսչական մարմինը (այսուհետ՝ Տեսչական մարմին)։ Ընդ որում, դիտարկման ընթացքում անձի ֆունկցիոնալության գնահատման օրենսդրությամբ սահմանված պայմանների և պահանջների խախտում հայտնաբերելու դեպքում, Տեսչական մարմնի ներկայացրած միջնորդագիրը հիմք է հանդիսանալու ֆունկցիոնալության գնահատում իրականացնելու համար։
[bookmark: _Hlk206777273]Համաձայն «Անձի ֆունկցիոնալության գնահատման մասին» օրենքի 5-րդ բաժնի 38-րդ մասի՝ անձի ֆունկցիոնալության գնահատման օրը գնահատող հանձնաժողովի անդամներն ուսումնասիրում են անձի էլեկտրոնային գործը, կատարում անձի օբյեկտիվ զննություն, արդյունքները լրացնում էլեկտրոնային համակարգում։
 Ստացվում է, որ մի կողմից անձի ֆունկցիոնալությունը գնահատող հանձնաժողովը կատարում է անձի օբյեկտիվ զննություն, մյուս կողմից Տեսչական մարմինն իրականացնում է անձի դիտարկում, ուստի միևնույն գործընթացի համար կրկնակի վարչարարությունից, ինչպես նաև Տեսչական մարմնի և գնահատող հանձնաժողովի լիազորությունների հնարավոր կրկնությունից խուսափելու նպատակով առաջարկում ենք հստակեցնել, որ Տեսչական մարմինը հանդես է գալիս որպես վերահսկող և միջնորդող մարմին և անձի ֆունկցիոնալության գնահատման գործընթաց չի իրականացնում։
Միաժամանակ, հաշվի առնելով, որ անձի ֆունկցիոնալության գնահատումը բժշկասոցիալական բնույթի գործընթաց է, ապա խախտման փաստի ճիշտ նույնականացումը պահանջում է համապատասխան մասնագիտական գիտելիքներ (բժշկական, հոգեբանական, սոցիալական աշխատանք): Ուստի, եթե Տեսչական մարմնի աշխատակցի միջնորդագիրը դառնում է իրավական հիմք ֆունկցիոնալության գնահատում իրականացնելու համար, ապա այն պետք է լինի մասնագիտական առումով հիմնավորված։ Տվյալ դեպքում Տեսչական մարմնի աշխատակիցը պետք է ունենա կամ հատուկ պատրաստվածություն, կամ ներգրավվի փորձագետ, որպեսզի կարողանա գնահատել՝ արդյոք խախտվել են հենց այն պահանջները, որոնք օրենքով ամրագրված են։
Վերոգրյալից ելնելով՝ անհրաժեշտ է Նախագծում ամրագրել, որ Տեսչական մարմինը պարտավոր է միջնորդագիր ներկայացնել մասնագիտական եզրակացության հիման վրա։
Միաժամանակ Տեսչական մարմնի կողմից միջնորդագիր ներկայացնելու գործընթացում սուբյեկտիվ մոտեցումներից խուսափելու, ինչպես նաև գործընթացի կանխատեսելիությունն ապահովելու նպատակով, անհրաժեշտ է Նախագծում սահմանել Տեսչական մարմնի կողմից միջնորդագրի ներկայացման հստակ հիմքերը, մասնավորապես՝ բողոք ստանալու կամ առողջական վնասի կասկածի հայտնաբերման կամ գնահատման ընթացակարգի խախտման վերաբերյալ և այլն։
	1. Չի ընդունվել.
Անդրադառնալով դիտարկմանը, որ անձի ֆունկցիոնալությունը գնահատող հանձնաժողովը կատարում է անձի օբյեկտիվ զննություն, մյուս կողմից Տեսչական մարմինն իրականացնում է անձի դիտարկում, ուստի միևնույն գործընթացի համար կրկնակի վարչարարություն է կատարում, հարկ է նկատի ունենալ հետևյալը.
«Անձի ֆունկցիոնալության գնահատման մասին» օրենքի 6-րդ հոդվածի 1-ին մասի 1-ին կետը հստակ սահմանում է, որ անձի ֆունկցիոնալության գնահատման ոլորտում Կառավարության լիազորած պետական կառավարման մարմինն է ապահովում օրենսդրությամբ սահմանված կարգով անձի ֆունկցիոնալության գնահատման գործընթացի իրականացումը։ 
Ինչ վերաբերում է Տեսչական մարմնին, ապա «Անձի ֆունկցիոնալության գնահատման մասին» օրենքի 11.1-րդ հոդվածով սահմանվել է կարագավորում առ այն, որ անձի ֆունկցիոնալության գնահատման նկատմամբ վերահսկողությունն իրականացնում է առողջապահության ոլորտում վերահսկողություն իրականացնող տեսչական մարմինը՝ դիտարկումների միջոցով, միաժամանակ վերոգրյալ օրենքում մանրամասն սահմանված են տեսչական մարմնին վերապահված բոլոր գործառույթները, որոնք անհարժեշտ են տվյալ ոլորտում վերահսկողություն իրականացնելու համար, այդ թվում՝ որ դեպքերում է տեսչական մարմինը միջնորդագիր ներկայացնում, որը չի հատվում ոլորտի լիազոր մարմնի կողմից իրականացվող լիազորություների հետ: Միաժամանակ, 11․1-ին հոդվածի 12-րդ մասի 1-ին կետի համաձայն՝ դիտարկման ընթացքում անձի ֆունկցիոնալության գնահատման՝ օրենսդրությամբ սահմանված պահանջների խախտում հայտնաբերելու դեպքում տեսչական մարմնի ղեկավարը կամ նրա հանձնարարությամբ՝ դիտարկում իրականացնող պաշտոնատար անձը, ելնելով խախտման բնույթից, միջնորդագիր է ներկայացնում լիազոր մարմին և անձի ֆունկցիոնալության գնահատման ոլորտում իրավասու պետական մարմին՝ անձի ֆունկցիոնալության գնահատման վերաբերյալ վարչական ակտը վերանայելու վերաբերյալ, իսկ հոդվածի 13-րդ մասը սահմանում է, որ 12-րդ մասի 1-ին կետով սահմանված միջնորդագիրը հիմք է ֆունկցիոնալության գնահատման վերաբերյալ որոշման իրավաչափությունը գնահատելու և վարչական վարույթ հարուցելու համար, որի արդյունքով անձի ֆունկցիոնալության գնահատման ոլորտում իրավասու մարմինը կարող է ընդունել վարչական ակտն անփոփոխ թողնելու, փոփոխելու կամ անվավեր ճանաչելու վերաբերյալ որոշում։
Այսինքն՝ վերահսկողության ընթացքում ֆունկցիոնալության գնահատման կարգի վերաբերյալ խախտումներ արձանագրելու դեպքում Տեսչական մարմինն ըստ էության անձի ֆունկցիոնալության գնահատման վարչական ակտի կապակցությամբ ամնիջական կամ ուղղակի իրավական հետևանք ունեցող որևէ որոշում չի կայացնում և պարզապես դիմում է իրավասու մարմին, որն արդեն սեփական նախաձեռնությամբ հարուցված վարչական վարույթի արդյունքում անձի ֆունկցիոնալության գնահատմա վերաբերյալ ընդունում է համապատասխան վարչական ակտը։
Միևնույն ժամանակ հարկ է նշել, որ առաջարկը սույն կարգավորման առարկայի շրջանակներից դուրս է:

	 5. Ֆինանսների նախարարություն

	12.09.2025թ.

	
	№/034/57247-2025

	Դիտողութուններ և առաջարկություններ չունի:
	1.Ընդունվել է․

	[bookmark: _GoBack]6. Արդարադատության նախարարություն

	26.09.2025թ.

	
	№ 035/60266-2025

	1.Նախագծի նախաբանից առաջարկում ենք հանել «Նորմատիվ իրավական ակտերի մասին» օրենքի 33-րդ հոդվածի 1-ին մասին կատարվող հղումը՝ նկատի ունենալով, որ այն վերաբերում է նորմատիվ իրավական ակտում փոփոխություններ կատարելուն, մինչդեռ, Նախագծով նախատեսվում է Հայաստանի Հանրապետության կառավարության 2022 թվականի հուլիսի 28-ի N 1180-Ն որոշման մեջ միայն լրացումներ կատարել։
Միաժամանակ, Նախագծի նախաբանում որպես լիազորող նորմ անհրաժեշտ է հղում կատարել նաև «Նորմատիվ իրավական ակտերի մասին» օրենքի 34-րդ հոդվածի 1-ին մասին։
	1. Ընդունվել Է.
Նախագծում կատարվել է համապատասխան փոփոխությունը:

	2.Նախագծի 2-րդ կետում առաջարկում ենք «հրապարակման օրվան հաջորդող» բառերը փոխարինել «հրապարակմանը հաջորդող» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասին կարգավորումը։
	2. Ընդունվել Է.
Նախագծում կատարվել է համապատասխան փոփոխությունը:

	3.Նախագծում բացակայում է ստորագրող պաշտոնատար անձի պաշտոնը, անվան սկզբնատառը, ազգանունը, որը հանդիսանում է «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետով սահմանված վավերապայման։
	3. Ընդունվել Է.
Նախագծում կատարվել է համապատասխան լրացումը:



